Вячеслав Гайзер эскӧдіс Великӧй Отечественнӧй войнаса ветеранъясӧс сыын, мый дінмуса Веськӧдлан котыр кутас водзсасьны страналӧн героическӧй историяӧ вежсьӧмъяс пыртны кӧсйысьяскӧд.

“Ми вӧчам став позянасӧ, медым не лэдзны история гугӧдӧмсӧ, вежӧмсӧ, медым не янӧдны миян пӧль-пӧчьяслысь казьтылантор, кодъяс сетісны олӧмнысӧ, медым дорйыны страна да сылысь аскиа лун! Геройяслысь паметь суклялӧм лоӧ орӧдӧма медся чорыда”, - юӧртіс Коми Республикаса юрнуӧдысь Великӧй Отечественнӧй войнаын Ыджыд Вермӧмсянь 69 волы сиӧм чукӧртчылӧм вылын, коді муніс Коми Республикаса Юралысьлӧн да Коми Республикаса Веськӧдлан котырлӧн Администрацияын.

Вячеслав Гайзер аттьӧаліс ветеранъясӧс налӧн подвигысь да сиис дзоньвидзалун да кузь олӧм. “Ыджыд аттьӧ ставсьыс, мый ті вӧчинныд миян страналы, а сідзкӧ и быдӧнлы миян пӧвстысь – тіян челядьлы, внукъяслы, правнукъяслы. Ті козьналінныд му вылын миянлы мича, вӧльнӧй, вынйӧра олӧм. Менам бур сиан кывъясӧй – тіян вӧсна, вермысьяслӧн поколение вӧсна, тіян дзоньвидзалун вӧсна, и ми кутам бура зільны, медым кывным эз торъяв уджсьыным. Ёна эска аддзыны тіянӧс Ыджыд Вермӧмсянь 70 волы сиӧм лунӧ. Праздникӧн!” - чолӧмаліс Коми Республикаса юрнуӧдысь.
